
ATROF-OLAM BILAN 
TANISHTIRISHGA OID ENG 

ILG‘OR YONDASHUVLAR

Tursunboyeva Zuxra Umid qizi
ChDPU Maktabgacha ta’lim metodikasi kafedrasi o‘qituvchisi

Annotatsiya: Mazkur maqolada maktabgacha yoshdagi bolalarni atrof-olam bilan tanishtirish jarayoni, ularning tabiiy 
qiziquvchanligini rag‘batlantirish hamda atrofdagi muhitni tushunishga yordam berishga oid rivojlangan mamlakatlar ta’lim 
tizimlaridagi innovatsion yondashuvlar yoritilgan. Hozirgi zamonaviy ta’lim tizimlarida ushbu maqsadga erishish uchun 
turli innovatsion usul va texnologiyalar qo‘llanilmoqda. Maqolada dunyo miqyosida bolalarni atrof-olam bilan tanishti-
rishga oid eng ilg‘or pedagogik yondashuvlar va ulardan samarali foydalanish imkoniyatlari haqida ma’lumot beriladi.

Kalit so‘zlar: innovatsion, yondashuv, Mariya Montessori dasturi, STEAM dasturi, Reggio Emilia modeli, Waldorf peda-
gogikasi.
Abstract: This article discusses innovative educational approaches in developed countries aimed at introducing pre-
school children to the world around them, stimulating their natural curiosity, and helping them better understand the 
environment. Modern education systems utilize various innovative methods and technologies to achieve this goal. The 
article provides information about the most advanced pedagogical approaches globally used to introduce children to the 
surrounding world and highlights their effective application.

Key words: innovative, approach, Maria Montessori program, STEAM program, Reggio Emilia model, Waldorf pedagogy.
Аннотация: В статье рассматриваются инновационные подходы в образовании развитых стран, направленные 
на знакомство детей дошкольного возраста с окружающим миром, стимулирование их естественного любопыт-
ства и помощь в понимании окружающей среды. Современные образовательные системы используют разноо-
бразные инновационные методы и технологии для достижения этой цели. Представлена информация о наиболее 
передовых педагогических подходах в мире по ознакомлению детей с окружающим миром и об особенностях их 
применения.

Ключевые слова: инновационный, подход, программа Марии Монтессори, программа STEAM, модель Реджо- 
Эмилия, вальдорфская педагогика.

KIRISH
Maktabgacha yoshdagi bolalarni atrof-olam bilan tanishtirish jarayoni ularning tabiiy qiziquvchanligini 

rag‘batlantirish va atrofdagi muhitni tushunishlariga yordam berish uchun muhim ahamiyatga ega. Hozirgi 
zamonaviy ta’lim tizimlarida mazkur maqsadga erishish uchun turli innovatsion yondashuvlar qo‘llanilmoqda. 
Ushbu maqolada dunyo miqyosida bolalarni tabiat va jamiyat bilan tanishtirishga oid eng ilg‘or pedagogik 
yondashuvlar haqida ma’lumot berib o‘tiladi.

Atrof-olam bilan tanishtirish orqali bolalarda bilish jarayoni faollashadi. Sezgi, idrok, xotira va tafakkur 
rivojlanishida atrof-olamdagi voqea va hodisalar, narsa va buyumlarning xususiyatlari muhim omil hisoblanadi 
hamda bolalarning intellektual rivojlanishi uchun zamin yaratadi. Maktabgacha yosh davrida bolaning dunyosi, 
qoida tariqasida, boshqa bolalar bilan uzviy bog‘liq bo‘ladi. Bola qanchalik katta bo‘lsa, uning tengdoshlari bilan 
bo‘lgan aloqalari shunchalik muhim ahamiyat kasb etadi.

Maktabgacha yoshdagi bolalik inson rivojlanishining eng muhim bosqichlaridan biridir. Ushbu bosqichning 
mazmun-mohiyati jamiyat va ayrim shaxsning ijtimoiy-tarixiy hamda evolyutsion-biologik rivojlanishi bilan belgi-
lanadi, bu esa o‘z navbatida, muayyan yoshdagi bolaning rivojlanishi uchun zarur bo‘lgan vazifalar va imkoni-
yatlarni shakllantiradi. Maktabgacha yoshdagi bolalik davri kelgusidagi maktab ta’limidan qat’i nazar, o‘ziga xos 
mustaqil ahamiyatga ega.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

672

2025-yil, aprel, №4-son

MAVZUGA OID ADABIYOTLAR SHARHI
Maktabgacha yoshdagi bolalik davri bolada kollektivistik fazilatlar asoslarini, shuningdek, boshqa odam-

larga nisbatan insoniy munosabatni shakllantirish uchun sezgirdir. Agar bu fazilatlarning asoslari maktabgacha 
yoshda shakllanmasa, bolaning butun shaxsiyati nuqsonli bo‘lib qolishi mumkin va keyinchalik bu bo‘shliqni 
to‘ldirish juda qiyin bo‘ladi. Bu yoshda kognitiv faollik kuchayadi: idrok etish, vizual fikrlash rivojlanadi, mantiqiy 
fikrlashning boshlanishi yuzaga keladi.

Quyidagi sxemada rivojlangan mamlakatlarda bolalarni atrof-olam bilan tanishtirishga oid eng ilg‘or 
yondashuvlar tasvirlangan.

1-rasm: Bolalarni atrof-olam bilan tanishtirishga oid eng ilg‘or yondashuvlar

Montessori ta’lim dasturi – bu bolalarni mustaqil va erkin o‘rganishga undaydigan innovatsion ta’lim tizimi 
bo‘lib, Maria Montessori tomonidan ishlab chiqilgan. Bu metod bolalarning tabiiy qobiliyatlarini rivojlantirish, 
qiziquvchanligini rag‘batlantirish va ularga mustaqil fikrlashni o‘rgatishga qaratilgan. Montessori ta’lim tizimining 
asosiy tamoyillari quyidagilardan iborat:
• bolalarning mustaqilligi va erkinligi – bolalar o‘zlari qiziqqan faoliyatni tanlash huquqiga ega. Ular o‘z sur’at-

larida o‘rganadi va bilim olish jarayonida mustaqil qaror qabul qiladi;
• maxsus tayyorlangan muhit – sinflar bolalarning ehtiyojlariga mos ravishda tashkil etilgan. Unda tabiiy 

materiallardan tayyorlangan o‘yinchoqlar, ta’lim vositalari va mustaqil ishlash uchun joylar mavjud;
• sensor ta’lim (his qilish orqali o‘rganish) – bolalar o‘z qo‘llari bilan ushlab ko‘rib, his qilib o‘rganadilar. 

Maxsus Montessori materiallari orqali bolalar shakllar, ranglar, og‘irlik, hajm va boshqa tushunchalarni 
o‘zlashtiradilar;

• harakat orqali o‘rganish – Montessori ta’limi faqat o‘tirib dars qilishga asoslanmagan. Bolalar yurib, harakat 
qilib, narsalarni ushlab ko‘rib o‘rganadilar;

• individuallik va bola rivojlanishiga mos yondashuv – har bir bola o‘zining qobiliyati va rivojlanish sur’ati 
bo‘yicha o‘qitiladi. Ustozlar bolalarni majburlamaydi, balki ularning tabiiy qobiliyatlarini rivojlantirishga 
yordam beradi.

TADQIQOT METODOLOGIYASI 
Hayotiy ko‘nikmalar – mustaqil kiyinish, ovqatlanish, idish-tovoq yuvish, o‘z hududini toza saqlash kabi 

kundalik hayotiy mashg‘ulotlarni o‘rganish. Bolalar o‘ziga xizmat qilishni va atrof-muhit bilan to‘g‘ri munosa-
batda bo‘lishni o‘rganadilar.

Sensor rivojlanish – bolalar turli materiallar, shakllar, ranglar, tovushlar, hidlar va teksturalarni his qilish 
orqali atrof-olamni tushunadilar. Maxsus Montessori materiallari bolalarga his-tuyg‘ular orqali o‘rganish imkonini 
beradi.

Matematika – ushbu tizimda bolalar matematik tushunchalarni real tajribalar orqali o‘rganadilar. Ular 
raqam larni his qilish, ularni tutib ko‘rish va sanash orqali bilimlarga ega bo‘ladilar.

Til va nutq rivojlantirish – bolalar so‘z boyligini oshirish, harflarni tanib olish, o‘qish va yozishni bosqich-
ma-bosqich o‘rganish imkoniyatiga ega bo‘ladilar. Montessori metodida bolalar tilni tabiiy va interaktiv usullar 
bilan o‘rganadilar.

Atrof-olamni o‘rganish (fan va tabiatshunoslik) – tabiat, hayvonlar, o‘simliklar va koinot haqida bilim beriladi. 
Bolalar tabiat bilan yaqindan tanishish uchun bog‘da o‘simlik ekish, hayvonlarni parvarish qilish va sayohatlar 
qilish orqali bilim oladilar.

Montessori metodi bolalarni mustaqil va ijodiy fikrlashga o‘rgatadi, ularning tabiiy qiziquvchanligini rivojlan-
tiradi, atrof-olamni his qilish va tushunish qobiliyatini oshiradi. O‘qitish jarayoni majburiy emas, balki bolalarning 
o‘z xohishiga asoslanadi, natijada bolalar hayotiy ko‘nikmalarga erta ega bo‘ladilar.

TAHLIL VA NATIJALAR 
Reggio Emilia – Italiyada paydo bo‘lgan va butun dunyoda keng tarqalgan maktabgacha ta’lim yonda-

shuvlaridan biridir. Bu ta’lim tizimi 1945-yilda Ikkinchi Jahon urushidan keyin Reggio Emilia shahrida pedagog 
Loris Malaguzzi va ota-onalar tashabbusi bilan shakllangan. Mazkur yondashuv bolalarning tabiiy qiziquvchan-
ligini rag‘batlantirish, ularning ijodiy fikrlashini rivojlantirish va mustaqil o‘rganish jarayonini qo‘llab-quvvatlashga 
asoslangan. Asosiy tamoyillari quyidagilar:
• bola – faol tadqiqotchi;
• Reggio Emilia tizimida bolalar passiv tinglovchilar emas, balki o‘z bilimini o‘zi kashf qiladigan mustaqil 

tadqiqotchilar sifatida qaraladi. Ular atrof-muhitni o‘z tajribalari orqali o‘rganadi, savollar beradi va javob 
izlaydi. Atrof-muhit – “uchinchi o‘qituvchi”;

• ta’lim jarayonida muhit muhim rol o‘ynaydi. Sinf xonalari ochiq, yorug‘ va tabiat bilan uyg‘unlashtirilgan 
bo‘lishi kerak. Mashg‘ulotlar studiya yoki laboratoriyalarda olib borilib, bolalar turli materiallar bilan ishlaydi. 
O‘qituvchi – hamkor va yo‘lboshchi; u darsni nazorat qiluvchi shaxs emas, balki bolalar bilan birga o‘rga-

nadigan hamkor sifatida qaraladi. U bolalarning qiziqishlariga mos faoliyatlarni tashkil etadi va ularni tadqiqotga 
rag‘batlantiradi. Ijodiy ifoda va “100 tildan foydalanish”; Reggio Emilia yondashuvi bolalarning o‘z fikrlarini turli 
yo‘llar bilan ifodalashlariga katta e’tibor qaratadi. Rasm chizish, haykaltaroshlik, raqs, qo‘g‘irchoq teatri, hikoya 
aytish kabi san’at turlari bolalarning fikrlash jarayonini rivojlantirish uchun ishlatiladi. Bu “100 til” deb nomlanadi, 
ya’ni bola o‘zini ifodalash uchun 100 xil usuldan foydalanishi mumkin. Loyiha asosida o‘qitish; mashg‘ulotlar 
qat’iy rejalashtirilmaydi, aksincha, bolalarning qiziqishlariga qarab loyihalar shaklida tashkil etiladi. Masalan, 
bolalar kosmosga qiziqish bildirsa, bir necha hafta davomida quyosh tizimi, yulduzlar va raketalar haqida 
loyihalar yaratishadi. Reggio Emilia muassasalarining o‘ziga xos xususiyatlari:
• tabiat va san’at bilan bog‘langan muhit;
• katta oynali sinflar;
• tabiatni tadqiq qilish;
• san’at orqali ta’lim;
• suhbat va hikoya aytish;
• ilmiy tajribalar va texnologiya. 

Reggio Emilia yondashuvi bolalarda mustaqil fikrlash, tabiat va san’atga qiziqish, muammolarni hal qilish, 
kuzatish va muloqot ko‘nikmalarini rivojlantiradi. Bugungi kunda AQSh, Buyuk Britaniya, Kanada, Avstraliya, 
Yangi Zelandiya, Skandinaviya va boshqa ko‘plab davlatlarda keng qo‘llaniladi. Waldorf pedagogikasi – bu 
bolalarning tabiiy rivojlanishiga mos ta’lim tizimi bo‘lib, Rudolf Steiner tomonidan 1919-yilda Germaniyada asos 
solingan. Ushbu metodika bolalarning intellektual, hissiy va jismoniy rivojlanishini uyg‘unlashtirib ta’lim berishni 
maqsad qiladi. Asosiy tamoyillari:
• tabiat bilan uyg‘unlikda o‘qitish;
• ijodiy va san’atga asoslangan ta’lim;
• texnologiyadan uzoq turib, hayotiy tajriba orqali o‘rganish;
• erkin va tabiiy bolalikni saqlash;
• ruhiy, jismoniy va intellektual rivojlanishni muvozanatlashtirish.

Waldorf tizimi bolalarni har tomonlama rivojlantirishga qaratilgan. 
Shizen Kyoiku – Yaponiyada bolalarni tabiat orqali tarbiyalashga asoslangan ta’lim yondashuvi bo‘lib, 

ekologik tarbiya shaklida qo‘llaniladi. Bu yondashuv bolalarni tabiat bilan doimiy aloqada bo‘lish, tajribaviy 
o‘rganish, ekologik mas’uliyat, jismoniy faollik, kuzatish va tafakkur qilish orqali tarbiyalaydi.

Mottainai tushun chasi – narsalarni isrof qilmaslik odati – yoshligidan singdiriladi. Bu model Janubiy Koreya, 
Xitoy, Tayvan, AQSh va Skandinaviya davlatlarida ham qo‘llaniladi.

Forest School (O‘rmon maktablari) – Skandinaviya mamlakatlarida paydo bo‘lgan model bo‘lib, o‘quv 
jarayoni o‘rmonlar va tabiatda olib boriladi. Asosiy tamoyillari:
• tabiat markaziy o‘rinda bo‘lishi;
• tajriba asosida o‘rganish;
• mustaqillik va ijodiy fikrlashni rag‘batlantirish;
• fizikaviy faollik;
• ekologik ongni rivojlantirish.

Bolalar tabiatni himoya qilish, resurslardan ehtiyotkor foydalanish va sog‘lom turmush tarzini shakllanti-
rishga o‘rganadilar. STEAM – Fan, Texnologiya, Muhandislik, San’at va Matematika integratsiyasiga asoslangan 
yondashuv bo‘lib, bolalarning mantiqiy fikrlash, muammolarni hal qilish va ijodkorlik salohiyatini rivojlantirishga 
xizmat qiladi. STEAM modeli bolalarning atrof-olamni chuqur anglash, kuzatish, tajriba o‘tkazish va amaliyot 
orqali o‘rganish imkoniyatlarini yaratadi.

XULOSA
Shizen Kyoiku bolalarni atrof-olam bilan tanishtirishning eng samarali yondashuvlaridan biri hisoblanadi. 

Bu tizim bolalarni tabiiy muhitda o‘qitish, ularga tabiat va ekologiyani sevish, uni asrash hissini shakllantirishga 
qaratilgan. Ushbu modeldan foydalanish orqali maktabgacha yoshdagi bolalar faqat nazariy bilim emas, balki 
amaliy tajribalar orqali atrof-muhitni o‘rganadilar va tabiat bilan uyg‘un yashashni o‘rganadilar. Agar bolalarni 
atrof-olam bilan tanishtirishda innovatsion va samarali usullarni qidirayotgan bo‘lsangiz, Shizen Kyoiku meto-
dini qo‘llash juda foydali bo‘ladi. Waldorf pedagogikasi bolalarning tabiiy qiziquvchanligini rivojlantirish, hayotiy 
tajribaga asoslangan bilim olish, ijodiy fikrlash va san’at orqali o‘rganish tamoyillariga asoslangan. Ushbu meto-
dika bolalarning atrof-muhitni tushunishiga, tabiat bilan uyg‘un yashashiga va mustaqil shaxs sifatida rivojla-
nishiga yordam beradi. Shu sababli, bu yondashuv hozirgi kunda dunyo bo‘ylab keng tarqalmoqda va o‘qituv-
chilar tomonidan yuqori baholanmoqda. STEAM ta’limi bolalarga atrof-olamni faqat nazariy bilimlar emas, balki 
amaliy tajribalar orqali o‘rganish imkonini beradi. Bu yondashuv ularga fan, texnologiya, muhandislik, san’at va 
matematika yordamida tabiatni chuqurroq tushunishga yordam beradi. 

STEAM orqali bolalar ilmiy kuzatish, tajribalar o‘tkazish, innovatsion yechimlar topish va ijodiy fikrlash 
ko‘nikmalarini rivojlantiradilar. Shu sababli, bu metodika hozirgi zamon ta’lim tizimida eng samarali va ilg‘or 
usullardan biri hisoblanadi.

Montessori – sensor o‘rganish va mustaqil tajriba qilishga asoslangan.
Reggio Emilia – ijodiy va san’at orqali tabiatni tushunishga yordam beradi.
Waldorf – tabiat va san’atni uyg‘unlashtirib, tabiiy materiallardan foydalanadi.
Shizen Kyoiku (Yaponiya modeli) – tabiat bilan bevosita aloqani ta’kidlaydi.
Forest School (Skandinaviya modeli) – ochiq havoda, tabiiy muhitda ta’lim beradi.
STEM – ilm-fan va texnologiya orqali tabiatni chuqur o‘rganishga yo‘naltirilgan.
Bu yondashuvlarning har biri bolalarning atrof-muhitni anglash, ekologik ongni rivojlantirish va tabiatga 

hurmat bilan qarash kabi qobiliyatlarini shakllantirishda muhim ahamiyat kasb etadi.

Foydalanilgan adabiyotlar ro‘yxati:
1. Z. U. Tursunboyeva. Maktabgacha yoshdagi bolalarni atrof-olam bilan tanishtirish uslublari. – T.: Pedagog jurnali, 

354–359-b.
2. Z. U. Tursunboyeva. Atrof-olam bilan tanishtirishga oid didaktik o‘yinlar. – T.: Muallim ham uzluksiz bilim berish, jurnali, 

526–531-b.
3. Sh. A. Sodiqova, M. A. Rasulova. Bolalarni tabiat bilan tanishtirish metodikasi. – T.: Fan va texnologiyalar, 2013.
4. X. J. Jabbarova. Tabiat bilan tanishtirish metodikasi. – T.: 2009.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

